
32 தமிழ் நூல் தொகுப்புக் க.ை
'என் சொல்லணியாம் அலங்கல் அணிந்தருளே’ என்னும் திருவருட்பாப் பகுதியிலும், இன்ன பிறவற்றிலும் பாமாலையே பூமாலை யாக்கப்பட்டிருக்கும் புதுமைப் பொலி வினைக் கண்டு மகிழலாம்.
இந்த உருவகத்தைக் கொண்டு, தமிழ் மொழியில் பாடல் தொகுப்புக் கலை எந்த அளவுக்கு வளர்ந்து வந்துள்ளது என்பதை உணரலாம். இப்படி ஒர் உருவகத்தை, இருபதாம் 457.fGysivig & 67ggj54; "Oxford English Dictionary" s: cirgyuh ஆங்கில அகரவரிசை நூலில் காணமுடிகிறது. இந்த நால் “Amrtology" si es ssay o Garrcio gorje, “A collection offiowers" (பூக்களின் தொகுப்பு) என்று பொருள் கூறியிருப்பதல்லாமல்: “A collection of the slowers of verse” (Lirésorm 5u kā களின் தொகுப்பு) என்றும் ஒரு பொருள் கூறியுள்ளது. *flowers of verse” si es L Géi, “Lirżø enn stuu பூக்கள்’ என்னும் உருவகம் அமைந்துள்ள அழகைக் கண்டு சுவைக்க முடிகிறது. இத்தகைய உருவகங்களின் வாயிலாக, பல்வேறு பூக்களைத் தொகுத்து (தொடுத்து) மாலையாக்கிப் பயன்படுத்தியது போலவே, பல்வேறு பாக்ககளயும் தொகுத்து நூலாக்கி மக்கள் பயன்படுத்தி வந்தனர் என்பது நன்கு புலகுைம். நூல் தொகுப்புக் கலை
இதுகாறும் கூறியவற்ருல், தமிழ் மொழியில் மட்டுமன்றி, பல்வேறு உலக மொழிகளிலும், உதிரிகளாயிருந்த பல்வேறு பாடல்களை நூல்களாகத் தொகுக்கும் கலே நடைபெற்று வந்தமை புலனாகும். பல்வேறு உதிரிப் பாடல்களை ஒரு. நூலாகத் தொகுப்பதற்கும் "கலை" என்று பெயரா? என்று வினவத் தோன்றலாம். ஆம்! இஃதும் ஒரு கலையே! கலை களுள்ளும் அரிய பெரிய கலையாகும் இது பயன்கலைக் கூறு பாடும் கவின் கலேக் கூறுபாடும் இணைந்த ஓர் உயரிய கலே இது! எந்தெந்த வகையிலெல்லாம் - எந்தெந்த துட்பமான (up so sp யிலெல்லாம் பாடல்கள் நூல்களாகத் தொகுக்கப்பட் டுள்ளன என்ற வியத்தகு செய்தி. அடுத்து அடுத்து வரும். பாகங்களில் மிகவும் விரிவாக - விவரமாக விளக்கப்படும்.
துரல் தொகுப்புக் கலை 33
பின்வரும் விளக்கங்களைப் படித்தபின்பு, உதிரிப் பாடல் களுக்கு நூல் வடிவங் கொடுக்கிற நூல் தொகுப்புக் கலே' மிகவும் கடினமானது - அரியது . அதே நேரத்தில் வியந்து மகிழ்தற்குரியது - பெறலரும் பயனே அளிக்கவும் வல்லது - என்றெல்லாம் எளிதில் உணரலாம். உலக மொழிகளில் :
இந்த நூலில் நாம் விவரிக்க எடுத்துக்கொண்டது த மிழ் நூல் தொகுப்புக்கலேயே யாகும். இருப்பினும், மற்ற உலக மொழிகளின் நூல் தொகுப்பைப் பற்றியும்-இன்றியமையாத உலகமொழிகள் சிலவற்றிலுள்ள தொகை நூல்களைப்பற்றி யும் அறிந்து கொள்வோமாயின், அம்மொழிகளோடு - அம் மொழிகளிலுள்ள தொகை நூல்களோடு, தமிழ் மொழியைதமிழ் மொழியிலுள்ள தொகைநூல்களை ஒத்திட்டு நோக்கிச் சுவைக்க முடியும். அவ்வாறு ஒத்திட்டு நோக்கில்ைதான், தமிழ் மொழியில் நூல்கள் தொகுக்கப்பட்டுள்ள முறை சரியானதுதான் என்ற உண்மை புலனாகும்; அதனேடு, தமிழ் நூல் தொகுப்புக் கலைக்கு உள்ள இமயமலையனைய உயர்வும், 'பசிபிக் மா கடலனைய பரப்பும் ஆழமும் நன்கு புலப்படும். எனவே, தமிழ் மொழியிலுள்ள தொகை நூல்களின் வரலாற்றினை அறிவதற்கு முன்னர், கிரீக், இலத்தீன், பிரெஞ்சு, ஆங்கிலம், சம்சுகிருதம், எபிரேயம், சீனம் முதலிய சில மொழிகளிலுள்ள தொகை நூல்களைப் பற்றிய வரலாறுகளே அடுத்த பகுதியில் காண்போம்.

		 இப்பக்கம் கடைசியாக 9 ஆகத்து 2018, 19:24 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

